
RESOLUCIÓN DA ALCALDÍA

ASUNTO: CONTRATACIÓN DA OBRA DE CANALIZACIÓN DE AUGAS PLUVIAIS 
NO CAMIÑO DE PICÓN X-24.
CARACTERÍSTICAS DO CONTRATO:
TIPO DE CONTRATO: OBRA
OBXECTO DO CONTRATO: CANALIZACIÓN DE AUGAS PLUVIAIS NO CAMIÑO DE 
PICÓN X-24.
PROCEDEMENTO DE CONTRATACIÓN: CONTRATO MENOR
AUTORA DA MEMORI-PRESUPOSTO: Dª EVANGELINA VEA ESPIÑA (ARQUITECTA 
TÉCNICA MUNICIPAL)   

CÓDIGO CPV: 45232454-9
PREZO: 2.299,20 € E 482,83 € DE IVE (2.782,03 €)
PRAZO DE EXECUCIÓN: 15 DÍAS 

Antecedentes e fundamento:
            Primeiro.  A Alcaldía  xustifica  a necesidade da contratación desta. 

            Segundo. Incorporase ao expediente:

-  Memoria-presuposto  da  obra  elaborado  pola  arquitecta  técnica  municipal,  que  ascende  a 
2.782,03 € e no que se sinala que se trata dunha obra completa sen posibilidade de continuar.

- Informe de secretaría-intervención en relación á lexislación aplicable e  ao procedemento a 
seguir. 

-  Informe  de  secretaría-intervención  de  existencia  de  crédito  para  financiar  o  gasto  que 
comporta a celebración deste contrato así como sobre a porcentaxe que supón a contratación en 
relación  cos  recursos  ordinarios  do  orzamento  vixente,  aos  efectos  de  determinar  o  órgano 
competente  para  contratar.  Así  mesmo  informe  segundo  o  contratista  proposto  non  se  lle  
adxudicaron contratos menores que, xunto co pretendido agora, superen a cifra que consta no 
artigo 118.1 da Lei 9/2017, de 8 de novembro, de Contratos do Sector Público.  

Terceiro.  A empresa Excavaciones y Construcciones Carabel presenta presuposto para a 
realización desta obra que ascende a 2.675,75 €.

            Cuarto. Constatase que a empresa Excavaciones y Construcciones Carabel,  S.L. non 
subscribiu, nesta anualidade,  contratos menores que individual ou conxuntamente superen a 
cifra sinalada no artigo 118.1 da Lei 9/2017, do 8 de novembro, de Contratos do Sector Público. 
Constátase   que esta empresa se atopa ao corrente nas súas obrigas tributarias  coa facenda  
estatal  e  autonómica e  coa Seguridade Social  e  que conta  con capacidade suficiente para  a 
realización desta obra. 

            Quinto. A Disposición adicional segunda da Lei 9/2017, do 8 de novembro, de Contratos 
do Sector Público, no punto 1 establece que, corresponden aos Alcaldes e a os Presidentes das 
Entidades locais as competencias como órgano de contratación respecto dos contratos de obras, 
de subministro, de servizos, o contratos de concesión de obras, os contratos de concesión de 
servizos e os contratos administrativos especiais, cando o seu valor estimado non supere o 10% 
dos  recursos  ordinarios  do  presuposto  nin,  en  calquera  caso,  a  contía  de  6.000.000,00  €,  
incluídos  os  de  carácter  plurianual  cando  a  súa  duración  non  sexa  superior  a  catro  anos, 
eventuais prórrogas incluídas sempre que o importe acumulado de todas as súas anualidades non 
supere nin o porcentaxe indicado, referido aos recursos ordinarios do presuposto do primeiro 
exercicio, nin a contía sinalada. 

            Sexto. O artigo 131.3 da Lei 9/2017, do 8 de novembro, de Contratos do Sector Público 

dispón que, os contratos menores poderán adxudicarse directamente a calquera empresario con 
capacidade de obrar que conte con habilitación profesional necesaria para  realiza-la prestación; 
considerándose como tales, segundo establece o artigo 118 da Lei 9/2017, do 8 de novembro, de 
Contratos do Sector Público, os contratos de valor estimado inferior a 40.000,00 euros, cando se 
trate de contratos de obras.  

            Sétimo. O artigo 118 da Lei 9/2017, do 8 de novembro, de Contratos do Sector Público,  
dispón que a tramitación do expediente dos contratos menores esixirá o informe do órgano de 
contratación motivando a necesidade do contrato. Así mesmo requirirá a aprobación do gasto e a 
incorporación  ao  mesmo da  factura  correspondente,  que  deberá  reunir  os  requisitos  que  as 
normas  de  desenvolvemento  establezan.  Nos  contratos   menores  de  obra,  deberá  engadirse 
presuposto de obra, sen prexuízo de que deba existir o correspondente proxecto cando normas 
específicas así o requiran. 

              A vista  do  que  antecede,  esta  Alcaldía  en  uso  das  atribución  que  lle  confire  a  
Disposición  adicional  segunda  da  Lei  9/2017,  do  8  de  novembro,  de  Contratos  do  Sector 
Público, RESOLVE:

            1º.-  Xustificar  a  celebración  do  contrato  segundo  consta  na  memoria  xustificativa 
subscrita  por  esta  Alcaldía  e  incorporada  a  este  expediente,  quedando  acreditado  que  a 
contratación da obra mediante contrato menor é a forma máis idónea e eficiente de levar a cabo 
os fins do Concello.

            2º.- A contratación, mediante a modalidade de contrato menor de obra, ó abeiro do artigo 
13 en concordancia cos artigos 118 e 131.3 da  Lei 9/2017, do 8 de novembro, de Contratos do 
Sector Público, da obra “Canalizacións de augas pluviais en camino Picón X-24”,  a empresa 
Excavaciones y Construcciones, Carabel, S.L.  nas seguintes condicións:
- Prezo:  2.675,75 €, IVE incluído.
- Prazo de execución: 15 días
- Facturación ao remate do servizo.
- Pago: Dentro dos trinta días seguintes á data de aprobación da correspondente factura.

            3º.-  Dispoñer e aproba-lo gasto a que ascende esta contración con cargo á aplicación  
presupostaria 160.60000 do Orzamento Municipal 2018 (Nivel de vinculación xurídica).

            4º.-   Designar  como  responsable  do  contrato  á  Sra.  Alcaldesa  e  designar  como 
empregada municipal encargada de verificala execución do servizo á arquitecta municipal Dª  
Evangelina Vea Espiña. 

             5º.- Notificar o presente acordo é empresa adxudicataria.
 
Manda  e  asina  a  Sra.  Alcaldesa  Mª  Lourdes  Ucha  Varela,  en  Meaño,  ante  a 
secretaria-interventora Mª Teresa Escudero Barral, quen  da fe.
 
Documento asinado e datado dixitalmente ao marxe   

